
PNG Nesnel Fiseris Atoroti ronim PNG Kostol Fiseris Menesmen na Developmen Projek. NFA
yusim moni ikam long Asian Developmen Beng long sapotim long mekim dispela wok. Projek i
save skulim ol pipel long rot bilong lukautim ol abus na kain samting insait long solwara bilong

yumi long PNG.

Dispela buk i wanpela bilong planti arapela samting projek i save yusim long skulim ol pipel
long kainkain samting bilong solwara na arapela samting.

Sapos yu laik save moa long wok bilong projek, raitim pas igo long Nesnel Fiseris Atoroti.

Clare Ame raitim stori.
Biliso Osake droim ol piksa.

Rip Blong Mi Em Moa Beta

SKUL I PINIS NAU NA NATUNA I 
TINGTING PLANTI LONG HAO BAI EM

MALOLO. LAPUN SAKU , TISA BLONG EM,
I TOKIM EM LONG NOKEN PILAI LONG 

OL RIP NABAUT...

NOGUT BAI  OL MANMERI USIM BOM NA
POSIN RUT LONG KISIM OL PIS. POROMAN

TRU BILONG EM, GAIGAI IBIN DAI... 

TAIM OL MAN ITROMWE
BOM LONG RIP BLONG EM.

TARANGU NATUNA I
NOGAT POROMAN LONG

PILAI WANTAIM.

MAMA NA PAPA BLONG NATUNA TU OL 
WARI LONG SEFTI BLONG PIKININI BLONG
OL, OLSEM NA OL I SALIM TOK IGO LONG 
WANPELA KASEN BRATA BLONG NATUNA,
TIMBI LONG KAM KISIM EM IGO LONG RIP

BLONG EM. 

MAMA, MAMA, KAM
HARIAP. TIMBI KAM
NAU. YES, TETE BAI 

MI IGO!

BIHAIN LONG
TUPELA DEI.

HALO TIMBI, TENKYU
TRU LONG KAM HARIAP

TRU. YU ORAIT?



MI TAIT TRU TASOL I GUTPELA LONG LUKIM YUPELA.
TAIM MI I WOK LONG IKAM LONG HIA MI LUKIM

OLSEM OL RIP BLONG YUPELA INDAI NABAUT. MI NO
LUKIM WANPELA LAIF KOREL.

MI LUKIM WANWAN PIS NA MI I
NO LUKIM WANPELA TRAUSEL O

WANPELA URITAI, NA TU MI INO
LUKIM OL GARAM SEL O SI HOS. 

WANEM SAMTING WOK LONG
KAMAP HIA. RIP BILONG MI LUK

MOA BETA.

EM LONGPELA STORI 
TUMAS. NATUNA BAI STORI

LONG YU LONG ROT.

TULAIT NAO NA TIMBI
TUPELA NATUNA I WOK

LONG IGO LONG RIP
BILONG TIMBI.

OLSEM NA OL I WOK LONG KILIM DAI OL
RIP BILONG MIPELA NA OL NARAPELA OL
ANIMOL I SAVE STAP LONG SOLWARA.

YU BIN ASKIM WANEM
SAMTING I RONG LONG OL

RIP BILONG MIPELA.

OL MANMERI
LONG  HIA SAVE

USIM BOM NA
POISIN ROP LONG

KISIM PIS.

YU TOK WANEM? OL
MANMERI IUSIM

YET BOM NA POSIN
ROP?

LONG RIP BLONG MI OL MAN
MERI PASIM DISPELA KAIN OL

PASIN NOGUT LONG KISIM PIS.

“YUPELA IGAT OL LONGLONG LAIN
HUSAT I WOK LONG YUSIM YET
OL PASIN NOGUT LONG KISIM

PIS..”

NAU MI KILIA LONG
WANEM RIP BLONG YU I

LUK OLSEM.

OL I GO KAMAP LONG
PLES BLONG TIMBI LONG

APINUN.

AIYO! KAS 
EM WANEM 

SAMTING YA? 

HHAAIITTIIMM  MMII!!

EEMM  WWOOKK  LLOONNGG  
KKAAMM  SSTTRREETT  LLOONNGG

MMIITTUUPPEELLAA!!

HA! HA! HA! NOKEN
PRET LIKLIK SUSA.

MI HARIAP LONG GO,
LUKIM YU BIHAIN.

AIYO.

EM TIKO, GUTPELA 
POROMAN BLONG MI. EM

WANPELA SI HOS.

OL MAMA NA OL 
LAIN IKAM LONG
LUKIM YU NAO.

9

HALO
‘TUNA.

OL PIS IKAM BUNGIM NATUNA
NA HAMAMASIM EM.

TULAIT NAO NA TIMBI
SOIM NATUNA RIP

BLONG EM.

TIMBI SOIM NATUNA OL KOREL RIP LONG RIP BLONG EM.
IGAT PLANTI KAINKAIN KOREL, PIS NA OL NARAPELA 
ANIMOL BLONG SOLWARA. NATUNA INO SAVE LUKIM 

PLANTI BLONG OL SAMTING BIPO LONG 
RIP BLONG EM.

TIMBI... EM NAIS
TRU. MI NO SAVE

LUKIM KAIN 
SAMTING BIPO.

LUKIM OL KOREL...
AIYO.

LUKIM OL KLAON PIS - MI 
NO LUKIM KAIN PIS LONGPELA 

TAIM NAO.

NA LUKIM OL BEBI PIS 
WANKAIN SAIS OLSEM MI.

BLONG WANEM NA 
OL RIP BLONG YUPELA I

MOA BETA?

EM WOK LONG DAI. WANPELA TAIM OL MAN-
MERI I KILIA OLSEM PASIN OL WOKIM INO

GUTPELA. OL TING OLSEM, SAPOS OL I
LAIKIM PLANTI PIS BLONG OL NA... 

BLONG OL PIKININI BLONG
OL OLGETA DEI, OL MAS
SENISIM PASIN BLONG
KISIM PIS.

KAS, BIPO RIP BLONG MI I
WANKAIN OLSEM BLONG YU.

OL I SAVE OLSEM MIPELA 
NIDIM GUTPELA RIP LONG 
STAP NA GRO NA KAMAP

BIKPELA.

NA OL I
WOKIM

WANEM?

OL I WOKIM 
SAMPELA RUL NA
TOKIM OLGETA

PIPOL LONG 
BIHAINIM.

PASTAIM OL I PASIM 
RIP INAP LONG SIKIS-

PELA MUN.

“INSAIT LONG DISPELA TAIM OLI
TAMBU LONG OL MAN BAI KISIM PIS

LONG RIP.”

“BIHAIN LONG DISPELA, O L I PASIM
SAMPELA HAP RIP LONG OL PIPOL BAI

INO INAP OL KAIN PIS OLSEM OL 
PISLAMA WANTAIM HUKA O SKUBA”

“OL I WOKIM OLSEM LONG LARIM YUMI BAI 
KARIM PIKININI NA GRO NA KAMAP BIKPELA.”

INAP KISIM
MIPELA TAIM
MIPELA IGAT

KIAU.

TASOL
TIMBI...

SSSSHH! MASKI KATIM TOK LIK-
LIK SUSA. NA OL KAMAPIM SAM-
PELA MOA LO LONG LUKAUTIM
MIPELA, OLSEM BAI OL INO... 

“BAI OL MAN INO INAP KISIM 
OL. NA FEVERET LO BLONG MI 
EM BAI OL INO INAP KISIM 

MIPELA.” 

TAIM MIPELA I LIKLIK
TUMAS NA INO KARIM

PIKININI YET.”

“NA TU OL I PASIM OL I
NOKEN USIM NET WE SAIS
BLONG OL I LIKLIK TUMAS. “

NA BOM NA POSIN 
ROP?

“NA OL I SAVE RAUSIM 
OLPELA NET LONG RIP BLONG

YUMI, OLSEM NOGUT BAI
OLPELA NET I STAP NA WOK

LONG KISIM PIS YET.”

EM NAU BAI MI
STORI. LAS TRU
OL I SENISIM
PASIN BLONG

KISIM PIS.

“OL I PASIM OLGETA PASIN
NOGUT BLONG KISIM PIS OLSEM

BOM NA POSIN ROP.”

OLSEM NA NATUNA, PLES
BLONG MI EM OLSEM NAU.

SAPOS OL PIPOL  LONG PLES
BLONG YU I WOKIM

WANKAIN, PLES BLONG YU I
KEN KAMAP WANKAIN TU..

“BIHAIN LONG NAIT, PAPA
BLONG TIMBI KOMBI I TOK...”

TIMBI, YU TINGIM 
TUMORA YU MAS KISIM
NATUNA IGO LONG PLES

BILONG ANTI BINGO.

NATUNA, SORI TRU TASOL YU MAS GO.
MI LAPUN LONG DISPELA HAP NA MI

SAVE LONG PASIN BLONG OL MANMERI.

NOGAT PIS I SAVE BILIP TAIM MI 
TOKIM OL OLSEM TUMORA OL PIPOL BAI
STAT LONG KISIM YUMI LONG KAIKAIM.

EM BAI SPENDIM HOLIDE
BLONG EM LONG HAP.

TASOL MI LES LONG GO 
LONG NARAPELA HAP -DISPELA

PLES I NAIS TRU. MI LAIK 
STAP LONG HIA. PLIS NOKEN

FOSIM MI LONG GO.

MI SAVE TOK 
STRONG LONG TIMBI

LONG LUSIM RIP
LONG DISPELA TAIM.
OL NARAPELA PIS INO

LAIK LUSIM RIP NA
GO TU..

NATUNA YUMI MAS
IGO. YU KAM TAIM OL

PIPOL I PASIM RIP,
TINGIM MI BIN
TOKIM YU TETE? 

TUMORA OL BAI STAT LONG 
KISIM YUMI. YU LIKLIK TUMAS, BAI OL
LUSIM YU TASOL MI I RAIT SAIS LONG
KAIKAIM, OLSEM NA MI MAS IGO LONG

WANPELA RIP EM SEF. EM LONG SOTPELA
TAIM TASOL.

EM STRET NATUNA. MI LAIK BAI YU GO 
WANTAIM TIMBI. BAI MI NOKEN WARI LONG

SEFTI BLONG YU TU. BAI YU LAIKIM RIP
BILONG ANTI.  NOGAT LAIN BAI IGO 

WANTAIM YUTUPELA. OL INO BILIPIM MI.

BIHAIN LONG 
SIKISPELA MUN,
TAIM OL PIPOL I
PASIM RIP, BAI

MIPELA KAM BEK
GEN.

IGAT RIP WE I SEF
MOA? EM RIP WE

ANTI FISI I STAP  NA
OL SAMPELA PIS BAI

IKAM WANTAIM
MIPELA TU?

TULAIT NAU TUPELA IGO LONG RIP BLONG
ANTI FISI. NATUNA I SOT LONG TOKTOK
TAIM OL KAMAP LONG RIP. RIP I NAIS MOA,
I WINIM RIP BILONG TIMBI.

ANTI SAVE STAP LONG HAP
STRET LONG RIP. BAI YUMI IGO 

LONG BIKPELES LONG KAMAP LONG
HAUS BLONG EM. EM GUTPELA, BAI

MI SOIM YU OL SAMTING NA OL 
PREN BILONG MI.

TOK HALO LONG PREN BLONG MI GARAM SEL. MI 
HARIM OLSEM EM KLOSTU WAN HANDRET KRISMAS, 

NA EM URITAI, GUTPELA POROMAN BLONG MI.

WELKAM LIKLIK PIS. YU INO BLONG
HIA? KAM LUKIM MI SAMPELA
TAIM BAI MITUPELA 
PILAI HAIT NA PAINIM.

TIMBI, LUKIM OL PIS YA,
IGAT PLANTI KALA YA.

O, NA EM YA MASTA LOBSTA. EM HAIT
LONG RIP NA WOKABAUT ISI ISI IKAM
NA LONG HAP YA EM AKIO, SI KUKAMBA.
MI SAVE YU WOK LONG TINGTING PLAN-
TI OLSEM HAO NA MIPELAIGAT KLAM... 

“NA IGAT PLANTI BEBI PIS,
NA LONG WANEM IGAT OL
SI KUKAMBA I TRAIPELA

STRET - I TRU?

“SEL KLOSTU WAN

HANDRET KRISMAS.” 



OL PIPOL
PASIM 
RIP ?

EM STRET, TASOL DISPELA HAP
PLES YA, OL I PASIM OLGETA.
EM TAMBU TRU LONG KISIM 

PIS NA OL NARAPELA ANIMOL
BLONG SOLWARA LONG HIA.

LONG DISPELA HAP BAI OL PIS
NA SAMTING BLONG SOLWARA

I STAP NA GRO NA KAMAP
BIKPELA NA BAI DAI NATING.

OL PIPOL I LAIKIM OLSEM.

NA TU OL INO LAIK BAI MAN I KISIM
PIS LONG HIA BLONG WANEM, OL I
TING OLSEM, OL PIS NA NARAPELA
SAMTING BLONG SOLWARA LONG 
DISPELA RIP I KEN IGO LONG OL 

NARAPELA RIP WE OL INO PASIM, NA
KAMAPIM GUT DISPELA RIP TU.    

EM TASOL, YUMI IGO
NA LUKIM ANTI.

SSttoorrii
PPiinniiss

INO GUTPELA LONG YUSIM DAINAMAIT BOM LONG KILIM PIS.

Long wanem:

1.     Em bai kilim liklik pis wantaim ol bikpela pis husat ino kamapim bebi yet.
2.     Em i save kilim dai nating ol abus insait long solwara olsem trasel na kindam na

arapela samting.
3.     Em i save bagarapim ol korol, o haus we ol solwara abus i save stap long en.
4.     Dainamait bom iken kilim dai ol man tu.
5.     Em brukim lo bilong gavman long noken yusim dainamait bom long painim pis.

YU MAS MEKIM OLSEM TAIM YU LUKIM OL MAN YUSIM 
DAINAMIT BOM:

1.     Tokim em olsem dainamiat bom em ino gutpela long yusim.
2.     Ripotim em long ol bikman o lidaman bilong viles, na tu long ol viles fisin

menesmen komiti.
3.     Tokim arapela pipel long viles olsem man ya bagarapim pis bilong ol.
4.     Holim miting wantaim ol viles pipel na painim we bilong stopim ol man noken

yusim bom long painim pis.

